“O’zbekiston temir yo’llari” AJ 

boshqaruvi raisining 

2015 yil «07» noyabr 2002  №270-N -sonli buyrug’iga ilova 

«O’ZBEKISTON TEMIR YO’LLARI»  AKSIYADORLIK JAMIYATI
“QARSHI MINTAQAVIY TEMIR YO’L UZELINING”

U S T A V I
I. Umumiy qoidalar (ma’lumotlar)
1.  O’zbekiston  Respublikasi  Prezidentining  2015  yil  24  apreldagi «Aksiyadorlik jamiyatlarida zamonaviy korporativ boshqaruv uslublarini joriy etish  chora-tadbirlari to’g’risida»gi PF-4720-sonli Farmoni  hamda  «O’zbekiston temir  yo’llari»  DATK  Kengashi  va  yagona  aksiyadorining  2015  yil  30  apreldagi №59-sonli  qo’shma  yig’ilishi  qaroriga  muvofiq,  tarkibiy  bo’linmalar nomlanishini  qonun  talablariga  muvofiqlashtirish  maqsadida,  «O’zbekiston temir  yo’llari»  DATKning  2015  yil  2  iyundagi  «Tarkibiy  bo’linmalar nomlanishini qonun talablariga muvofiqlashtirish to’g’risida»gi №249-N-sonli 

buyrug’iga  asosan,  «O`zbekiston  temir  yo`llari»  DATK  nomi  «O`zbekiston  temir yo`llari» aksiyadorlik jamiiyatiga o’zgartirilganligini va O’zbekiston Respublikasi Adliya vazirligida 2015 yil 28 mayda davlat ro’yxatidan o’tkazilgan.  “O’zbekiston temir  yo’llari”  AJ  boshqaruv  raisining  2015  yil  4  avgustdagi  №308-N-sonli “O’zbekiston  temir  yo’llari”  AJni  restrukturizasiya  qilish  to’g’risida”gi buyrug’iga asoson Qarshi mintaqaviy temir uzeli “O’zbekiston temir yo’llari” AJ tashkiliy tuzilmasiga kiritilgan. 

2.  Qarshi  mintaqaviy  temir  yo’l  uzeli  keyingi  matnlarda  “Uzel” “O’zbekiston  temir  yo’llari”  AJ  keyingi  mantlarda  (aksiyadorlik  jamiyat)  deb yuritilib,  uzel  jamiyatning  tarkibiga  kiradi  va  belgilangan  chegaralarda iste’molchilarga  temir  yo’l  transporti  xizmatlarini  taqdim  etuvchi  yuridik maqomga ega tarkibiy bo’linma hisoblanadi.

3.  Uzel  aksiyadorlik  jamiyatining  tarkibiy  bo’linmasi  hisoblanadi.

Uzelning  boshqarish  apparati  uning  tarkibiga  kiruvchi  bo’linmalarga  nisbatan xo’jalik boshqaruvining yuqori turuvchi organi hisoblanadi.

4.  Uzelning faoliyati O’zbekiston Respublikasi Konstitusiyasi,  O’zbekiston Respublikasi  qonunlari,  Oliy  Majlis  qarorlari,  O’zbekiston  Respublikasi Prezidenti farmonlari, Vazirlar Maxkamasining qaror va farmoyishlari, temir yo’l  transportida  harakat  xavfsizligini  nazorat  qilish  bo’yicha  Davlat inspeksiyasi qarorlari, yuklarni tashish qoidalari,  “O’zbekiston temir yo’llari” aksiyadorlik  jamiyati  boshqaruvi  raisi  buyruqlari,  boshqa  me’yoriy  hujjatlar, shuningdek ushbu Ustav asosida amalga oshiriladi.

5.  Uzel  Ustavi  aksionerlik  jamiyat  boshqaruvi  raisi  tomonidan tasdiqlanadi va maxalliy xokimiyat organlari tomonidan ruyxat olinadi. 

6.  Uzel  yuridik  shaxs  hisoblanib,  mustaqil  balansga,  bank  muassasalarida hisob  raqamiga,  mustaqil  buxgalteriya  va  statistika  hisobotiga,  yumaloq  ramzli gerbli muxri va burchak shtampiga ega. 

7.  Aksiyadorlik  jamiyat  va  uzel  o’rtasidagi  moliyaviy-xo’jalik  aloqalar hamda  uzel  va  uning  bo’linmalari  orasidagi  munosabatlar  tasdiqlangan  Nizom orqali boshqariladi.

8.  Uzelning manzili:  O’zbekiston Respublikasi Qashqadaryo viloyati, Qarshi shahri, O’zbekiston ko’chasi 8-uy, pochta indeksi 180106.

II.  Uzelning asosiy vazifalari va funksiyalari
9.   Uzelning asosiy vazifalari qo’yidagilar:

■   aholi  va  xo’jalik  sub’ektlarini  temir  yo’l  tashishlariga  bo’lgan ehtiyojini to’la va o’z vaqtida qondirish;

■   tashuvlar  mintaqaviy  bozori  kon’yunkturasini  o’rganish  ularning infratuzilmasini  shakllantirish,  shuningdek  temir  yo’l  tarmoqlarini rivojlantirish chora-tadbirlarini amalga oshirish;

■   temir  yo’l  transportining  xizmat  ko’rsatiladigan  hudud  doirasida barqaror  va  xavfsiz  ishlashini  ta’minlash,  foydalanuvchilarga  keng  ko’lamda temir yo’l xizmatlarini ko’rsatish;

■   joylardagi  davlat  xokimiyati  va  boshqaruv  organlari  bilan birgalikda  temir  yo’l  transporti  bo’linmalarining  moddiy-texnika  bazasini mustahkamlashga doir chora-tadbirlar majmuasini amalga oshirish;

■   xizmat  ko’rsatiladigan  hududdagi  temir  yo’l  tarmoqlarining barqaror  ishlashini,  xamda  temir  yo’llarining  o’tkazish  qobiliyatini  oshirish chora-tadbirlarini ishlab chiqish va amalga oshirish;

■   O’zbekiston  Respublikasi  chegaralari  orqali  yuk  va  yo’lovchilarni tashish  borasida  joylardagi  bojxona  va  soliq  organlari,  chegara  xizmati  bilan aniq muvofiqlashtirilgan holda o’zaro xamkorlikni ta’minlash.

10.   Uzel  o’z  zimmasidagi  vazifalarni  amalga  oshirish  uchun  qo’yidagi funksiyalarni bajarishni ta’minlaydi:

a)   tashish jarayoni doirasida:

■   belgilangan yuk tashish rejalarini bajarishni ta’minlash;

■   belgilangan  chegaralar  doirasida,  shu  jumladan  davlatlararo  tutash punktlari  orqali,  chegaralar  bojxona  va  xuquqni  himoya  qilish organlari  bilan  birgalikda  yuk  va  yo’lovchi  poezdlarini  to’siqsiz o’tishini ta’minlash; 

■  Uzel  mintaqaviy  bo’linmalaridagi  barcha  texnik  jixozlarni  shay holda tutish;

■  yuk tashish hujjatlarini to’ldirish qoidalariga amal qilish;

■  yong’in  xavfsizligini,  yuk,  pochta,  bagaj  tashish  hamda  transport vositalari xavfsizligini ta’minlash;

■  favqulotda vaziyatlarning vujudga kelish sharoitlarida tadbirlarni bajarishni tashkil qilish;

■  tashish  jarayonida  qatnashuvchi  barcha  bo’linmalarning  o’zaro  aniq hamkorligini ta’minlash;

■  portlovchi,  tez  yonuvchi  va  zaharli  moddalarni  tashish  jarayonida xavfsizlikni ta’minlash choralarini ko’rish;

■  temir  yo’l  transport  vositalarini  falokatsiz  tashish chora-tadbirlarini tashkil qilish va bajarish;

■  davlat sirlarini va xizmatga taalluqli ma’lumotlarni tarqalishini oldini oluvchi chora-tadbirlarni ko’rish; 

■  atrof-muxit,  tabiat  muxofozasi,  standart  va  sifat  qonun qoidalariga rioya qilish.  

b)  iqtisod va moliya sohasida:

bo’linmalarni xo’jalik boshqaruvini tashkil qilish;

■  Uzel  tarkibiga  kiruvchi  bo’linmalarning  barcha  faoliyat  turlari bo’yicha moliyalashni tashkil qilish;

■  Uzel  O’zbekiston  Respublikasining  «Buxgalterlik  hisobi to’g’risida»gi  Qonuni  bo’yicha,  buxgalterlik  hisobining  milliy standartlariga  muvofiq  holda  buxgalterlik  hisobini  yuritish. 

Moliyaviy va statistik hisobotni  amaldagi qonunchilik  xujjatlari bilan belgilangan tartibda amalga oshirish;

■  Uzel  belgilangan  tartibda  aksiyadorlik  jamiyatiga,  soliq  va  boshqa davlat  idoralariga  amaldagi  qonun  hujjatlariga  muvofiq  ravishda o’z  moliyaviy-xo’jalik  faoliyatining  natijalari  haqidagi  zarur bo’lgan ma’lumotlarni taqdim etish;

■  temir  yo’l  xizmatlari  uchun  barcha  to’lovlarni  o’z  vaqtida  va  to’la undirish  hamda  ularni  jamiyatning  asosiy  daromad  hisob  raqamiga o’tkazish;

■  tashilgan yuklar uchun debitor qarzlarni va uni tugatilishini nazorat qilish  va  uni  hisobga  olish,  debitor  qarzlarni  undirish  bo’yicha hujjatlar tayyorlash va uni xo’jalik sudiga oshirish;

■  bekatlardagi  yuk-tovar  idorasida  o’ta  muhim  bo’lgan  hujjat varaqalarini saqlashni ta’minlash;

■  Uzel  bo’linmalari  moliyaviy-xo’jalik  faoliyatining  istiqbol ko’rsatkichlarini tuzish; 

■  transport  texnika  vositalarini  hamda  imorat  va  inshoatlarini ta’mirlashni tashkil qilish;

■  Uzel  xodimlarining  ish  haqlari  va  mukofotlash  sistemasi  va turlarini aniqlash xamda bu ishlarni bo’linmalarda nazorat qilish;

■  sof  tushumning  (amaldagi  qonunchilik  asosida)  belgilangan miqdorida  nafaqa  jamg’armasiga  badallar,  qo’shimcha  qiymatga  soliq, daromadga  solig’i  hamda  avtoyo’l  fondiga  ajratma  to’lovlari infratuzilmani  rivojlantirish  uchun  soliqlardan  tashqari  xamma turdagi  soliqlar  va  chegirmalar  to’lovlari  va  hisoblarini  amalga oshirish;

■  bekatlardan  va  davlatlararo  tutash  punktlardan  Qarshi  texnologik markazi  va  “O’ztemiryo’lhisob”  markaziga  tashish  hujjatlari  hamda undirilgan to’lovlar bo’yicha hisobotlarni o’z vaqtida etkazish;

■  debitor  va  kreditor  qarzlarni  kamaytirish  bo’yicha  chora-tadbirlar tuzish va uni bajarish;

■  Uzel  tarkibiy  bo’linmalari  xodimlarini  mukofotlash  Nizomini tasdiqlash;

■  Uzel  hamda  tarkibiy  bo’linmalar  iqtisodiy  va  ijtimoiy taraqqiyotining istiqbol rejalarini tuzish;

■  qurilish - montaj pudrat ishlarini amalga oshirish;

■  o’zining  tarkibiy  bo’linmalariga  va  chet  tashkilotlarga  materiallar sotish;

■  xo’jalik  sudlarida  va  boshka  davlat  organlarida  Uzel  va  tarkibiy bo’linmalari huquq va manfaatlarini muhofaza qilish; 

■  Uzel  bo’linmalari  yig’ma  balansini  tuzish  va  uni  kerakli  davlat organlariga taqdim qilish.

v)  texnik siyosat sohasida:

■  yangi  texnika  va  texnologiyalarni,  ilg’or  tajribalarni  joriy  etish, ixtiro,  rasionalizatorlik  va  patent-lisenziya  etish  faoliyatini rivojlantirish;

■  atrof  muhitni  zararli  chiqindilardan  saqlash  va  ekologik  toza texnologiyalarni,  jarayonlarni  va  zararli  chiqindilarni kamaytiradigan transport vositalarini keng joriy etish.

g)  moddiy texnika ta’minoti sohasida:

■  Uzel  mintaqaviy  bo’linmalarining  asosiy  vositalarini  soz  xolda tutish va  ularni normal holda ishlatish uchun kerakli bo’lgan ehtiyot qismlar hamda yonilg’i-energetika resurslari bilan ta’minlash;

■  falokatlar,  avariyalar  va  boshqa  nazarda  tutilmagan  hodisalarning oqibatlarini  bartaraf  etish  uchun  moddiy-texnika  resurslarning barcha turlaridan zahiralar tashkil etish;

■  resurslar va energiyani tejash bo’yicha ishlarni tashkil etish;

■  favqulotda vaziyat davrida Uzelning safarbarligini ta’minlash uchun moddiy  texnika  resurslari  zahiralarini  tuzish  va  tayyorligini ta’minlash.

d)  kadrlar, mehnat va ijtimoiy masalalar sohasida:

■  xodimlarni  saralash,  ularning  xizmatda  o’sishini,  ma’suliyatini oshirishni  rag’batlantirilishi  va  ijtimoiy  muhofazasi sharoitlarini yaratish bilan shug’ullanish;

■  Uzel  extiyoji  asosida  kadrlarni  kasbiy  va  iqtisodiy  o’sishini tashkil etish;

■  o’kuv  muassasalarida  mutaxassislar  va  ommaviy  kasblar  bo’yicha kadrlarni  tayyorlash,  qayta  tayyorlash  va  malakasini  oshirishni tashkil qilish;

■  samarali kadr siyosatini o’tkazishni ta’minlash;

■  poezdlar harakati bilan bevosita bog’liq bo’lgan Uzel xodimlarining tasdiqlangan jadval asosida ishlaydigan (mashinistlar va boshqalar) dam olish vaqti va ish vaqti rejimini bajarishni ta’minlash;

■  Uzel  xodimlari  attestasiyasini  o’tkazish,  ishlab  chiqarish madaniyatini oshirish, mehnat va texnika xavfsizligini ta’minlash.

11.  Sanab  o’tilgan  vazifalardan  tashqari,  Uzel  temir  yo’l  transporti ob’ektlaridan  foydalanish  qoidalari,  manyovr  ishlari  va  poezdlar  harakati havfsizligini ta’minlash talablarini o’z bo’linmalari tomonidan bajarilishini nazorat qiladi.

III.  Mintaqaviy temir yo’l uzelining huquq va majburiyatlari.

12.  Uzel  tarkibiga  kiruvchi  bo’linma  xodimlari  aksiyadorlik  jamiyat hodimlari uchun belgilangan barcha huquq va imtiyozlardan foydalanadilar.

13.  Aksiyadorlik  jamiyat  Uzel  majburiyatlari  bo’yicha  ma’suliyatli bo’lmagandek,  Uzel  ham  “O’zbekiston  temir  yo’llari”  AJ  majburiyatlari  bo’yicha javobgar emas.

14.  Aksiyadorlik  jamiyat  tarkibiga  kirmaydigan  korxona  va  muassasalar uchun ko’rsatilgan xizmatlar va bajariladigan ishlar bo’yicha shartnomalar orqali qonunchilikda belgilangan tartibda narxlarni belgilash; 

15.  Uzel  vakolati  chegarasida  birgalikda  ishlamoqchi  bo’lgan  boshqa korxonalar  va  alohida  shaxslar  bilan  qonunchilikda  belgilangan  tartibda  o’zaro faoliyatni amalga oshirish;

16.  Uzel  aksiyadorlik  jamiyati  ruxsati  bilan  ishchilarning  oyligini to’lash uchun kreditlar olish va uni to’lash.

IV.  Uzel faoliyatining boshqarilishi.

17.  Uzel  va  uning  devoni  faoliyatini  boshqarish  Uzel  boshlig’i  tomonidan amalga oshiriladi.

18.  Uzel  boshlig’i,  Uzel  boshlig’ining  o’rinbosari,  bosh  muhandis “O’zbekiston temir yo’llari” AJ boshqaruvi raisining buyrug’i bilan lavozimga tayinlanadilar va ozod etiladilar.

19.  Uzel  boshqaruvi  bo’linmalarining  boshliqlari  ishga  “O’zbekiston temir yo’lari”AJ rahbariyati tomonidan tasdiqlangan  shtatlar jadvaliga  asosan kelishilgan holda tayinlanadilar va ishdan ozod etiladilar.

20.  Uzel  boshlig’i  yo’qligi  vaqtida  uning  majburiyatlari  bosh  muhandis yoki boshliq o’rinbosariga Uzel boshlig’i buyrug’i bilan yuklanadi.

21.  Uzelning boshlig’i:

■  tasdiqlangan  shtat  jadvallari  asosida  kadrlarni  saralash  va joylashtirish ishlarini amalga oshiradi;

■  o’z  vakolati  doirasida  Uzelning  barcha  xodimlari  uchun  majburiy bo’lgan ko’rsatmalar, yo’riqnomalar va buyruqlarni chiqaradi.

22.  Uzel boshlig’i qo’yidagilar bo’yicha shaxsan javobgardir:

■  Uzelga  yuklangan  vazifalarning  o’z  vaqtida  bajarilishini ta’minlash; 

■  Uzel  statistik  xisobotlarini  to’g’riligini  ta’minlash,  strategik  va tijorat sirlari bilan bog’liq ma’lumotlarni oshkora qilmaslik: 

■  mablag’larning maqsadli ishlatilishi.

23.  Uzel boshlig’i qo’yidagi xuquqlarga ega:

boshqa  korxonalar  va  tashkilotlar  bilan  xo’jalik  shartnomalarini  tuzish, bajarilishini  nazorat  qilish  va  qonunchilikda  belgilangan  tartibda  bekor qilish;

xo’jalik  shartnomalari  tuzish  uchun  bo’linma  boshliqlariga  ishonchnomalar berish;

Aksiyadorlik jamiyati  boshqaruvi raisiga bo’linmalarning qayta tuzilishi, bo’linishi,  ularning  bekor  qilinishi,  birlashishi,  Uzel  tarkibiga  kiruvchi bo’linmalarning  tuzilmasini  takomillashtirish  maqsadida  texnik  va  iqtisodiy asoslangan takliflarni kiritish;

Aksiyadorlik  jamiyatga  tegishli  boshqarmalar  va  markazlar  bilan muvofiqlashtirilgandan so’ng, Uzel tarkibiga kiruvchi bo’linmalar Nizomlarini tasdiqlash;

Uzel  tarkibiga  kiruvchi  bo’linmalarning  ishlab-chiqarish  va  moliyaviy ko’rsatkichlarini tasdiqlash; 

Uzel  tarkibiga  kiruvchi  bo’linmalarning  tuzilmaviy  strukturasini  va shtatlar jadvalini tasdiqlash;

Banklarda hisob raqami va boshka turdagi raqamlar ochish;

O’zining  bo’linmalariga  ishchilarga  oylik  to’lash  uchun,  banklarda  sub. 

raqamini ochishga ruxsat berish; 

SHu’ba korxonalar  va xo’jalik jamiyatlarini (shu jumladan, kichik va o’rta biznes sub’ektlarini) tashkil etish, mulkini sotish faqatgina “O’zbekiston temir yo’llari” AJ boshqaruvi ruxsati bilan amalga oshirish.

V.  Uzelning mulki, vositalari va mablag’lari
24.  Uzelning  Ustav  jamg’armasi  Uzel  tarkibiga  kiruvchi  bo’linmalar mulki  asosida  shakllanadi.  Uzel  ustav  jamg’armasining  miqdori  2015  yil  1 oktyabr   holatiga  84694443  ming  so’mdan  iborat  bo’lib,  aksiyadorlik  jamiyat boshqaruvi raisi buyrug’i bilan tasdiqlanadi.

25.  Uzelning mulkini asosiy va aylanma mablag’lar hamda Uzel balansida qiymati ifoda etiladigan boshqa mulklar va pul mablag’lari tashkil etadi.

26.  Uzel  yuridik  shaxs  bo’lib  hisoblanadi  va  balansida  o’z  mulkiga  ega. 

O’z  nomidan  mulkiy  va  shaxsiy  nomulkiy  xuquqlarga  egalik  qilish  va  amalga oshirish,  ma’suliyatli  bo’lish  va  sudlarda  da’vogar  va  javobgar  bo’lish  huquqiga ega.

27.  Uzel o’z ixtiyorida bo’lgan mulk va mablag’larni hamma bo’linmalarning manfaati  uchun  ishlatadi,  belgilangan  tartibda  qurish,  tiklash,  xarid  qilish, ko’chmas  va  ko’char  mulkni  amaldagi  qonunchilikda  belgilangan  tartibda  ijaraga olishi va berishi mumkin.

28.  Uzel  o’z  bo’linmalari  faoliyatini  nazorat  qiladi,  aniqlangan kamchiliklarni bartaraf etish bo’yicha tadbirlar ishlab chiqadi.

29.  Uzel ixtiyoriga mulk xo’jalik yuritish xuquqi asosida beriladi.

30.  Iqtisodiy  jihatdan  foydalanilishi  maqsadga  muvofiq  bo’lmagan, butunlay eskirgan asosiy vositalarni hisobdan chiqarish Uzel tomonidan amalga oshiriladi, boshqa temir yo’llar uchastkalari va harakatdagi tarkiblar (sostavlar) bundan istisnodir, chunki ular “O’zbekiston temir yo’llari” AJ rahbariyatining ruxsati bilan hisobdan chiqariladi.

VI.  Hisobga olish, hisobot va nazorat
31.  Amaldagi  qonunchilikka  va  normativ-huquqiy  dalolatnomalarga asosan  Uzel  o’zining  va  bo’linmalari  faoliyatining  tezkor,  moliya  va  statistik hisobotini olib boradi;

32.  Bo’linmalar  o’rnatilgan  tartib  bo’yicha  hisobot  va  ma’lumotlarni Uzelga, Uzel esa hisobot va ma’lumotlarni  “O’zbekiston temir yo’llari”  AJning ijro etuvchi organlariga taqdim qiladi;

33.  Mulk  va  vositalarning  ishlatilishini,  ish  faoliyatining natijalarini,  soliq   qonunchiligiga  amal  qilinishini  Uzelda  va  bo’linmalarda nazorat  kilish  “O’zbekiston  temir  yo’llari”  aksiyadorlik  jamiyatining  ijro etuvchi apparati, soliq va boshqa davlat organlari tomonidan, ularning vakolati chegarasida bajarilishi mumkin.

VII.  Uzelning qayta tuzilishi va tugatilishi  

34.  Uzelning  qayta  tuzilishi  yoki  tugatilishi  O’zbekiston Respublikasining  amaldagi  qonunchiligi  va  “O’zbekiston  temir  yo’llari”AJ ustaviga muvofiq xolda amalga oshiriladi.
